
50 anos de ilusións, soños e ideas. 
50 anos de sorrisos, abrazos e bágoas. 

50 anos de alegrías, sorpresas e algunha tristeza.

50 anos de letras, libros e contos. 
50 anos de ciencia, experimentos e contas. 
50 anos de mapas, razoamentos e historia.

50 anos de predicións acertadas (vas caer!). 
50 anos de afirmacións rotundas (era visto!). 

50 anos de saídas didácticas (cantos kilómetros!).

50 anos de Magostos. 
50 anos de festas de Nadal e Entroidos. 

50 anos de Letras Galegas e Festas dos Maios.

50 anos de alumnado, familias e profesores. 
50 anos da NASA (puxémonos dacordo!). 

50 anos que forman parte da vida de moitas e 
moitos.

Se estiveches con nós, sabes que nunca
chegaches a irte, 

a túa marcha foi tan só un ata logo. 
Benvid@ de novo!

XANEIRO

Febreiro

Juego de letras.

Antonio Rubio-Óscar 
Villán. Ed Kalandraka

Dende o A ata o Z, un xogo 
poético e melódico para 
descubrir, no interior de 
cada páxina troquelada, 
que sorpresa agárdanos. 
Un pasiño máis aló da 
colección Do berce á lúa 
para prelectores.

El muro en la mitad 
del libro.

Jon Agee.
Ed. La casita roja

No centro deste libro hai un 
muro. Ao carón, un novo 
cabaleiro coa súa armadura. 
Ó  outro, un tigre feroz, un 
enorme rinoceronte e un 
ogro que se zamparía dun 
bocado ó noso cabaleiro. 
Pero el está tranquilo: o 
muro protéxeo de todo 
perigo. Ou iso é o que el cre.

Migrantes. 

Issa Watanabe. Ed. Libros 
del zorro rojo.

Este libro álbum sen 
palabras narra con imaxes 
de extraordinaria forza a 
viaxe dun grupo de animais 
que deixa atrás un bosque 
nocturno que carece de 
follas. É a historia dunha gran 
e única migración, un periplo 
de incerteza onde conviven a 
morte e a esperanza.

Historietas del Museo 
del Prado.

Sento. Ed. Museo 
Nacional del Prado.

Sete relatos achégannos 
ao día a día do museo e 
tamén a algúns sucesos 
extraordinarios. Así, no 
século XIX, reportouse 
un devastador incendio 
no Museo, unha falsa 
nova que contribuíu a 
rescatalo do esquecemento 
gobernamental. Tamén hai 
cen anos, o roubo do Tesouro 
do Delfín puxo a proba ao 
“laboratorio de criminalística” 
da época. 

Os corpos invisibles. 

Emma Pedreira. Ed. Xerais.
Premio Jules Verne de 
Literatura Xuvenil, 2019.

L. C. é unha rapaza de quince 
anos que traballa desde os oito 
nunha fábrica téxtil de Londres 
en plena Revolución Industrial, 
onde as nenas escravas son 
parte da produción en cadea. A 
vida de L. C. dá un xiro cando 
cae nas súas mans unha carta 
escrita por Prometea Stoner, a 
propietaria dunha cadeira de 
rodas motorizada, unha saúde 
fráxil, toda unha lenda sobre as 
costas e unha vontade de ferro. 

marzo

abril

Ratos de Viaxe. 

Oli-Natalia Colombo. Ed 
Kalandraka

Cargados de equipaxe e 
viaxando en caravana, os 
ratos deste conto marchan 
á praia. Rimas divertidas 
e encadeadas para unhas 
vacacións con moitas 
aventuras.

Bolivar.

Sean Rubin. Ed. Archaia.

Sybil sabe que hai algo 
raro no seu veciño, pero 
parece que non consegue 
que ninguén o crea. Todos 
están tan ocupados indo 
dun lado a outro polas rúas 
de Nova York que non son 
conscientes de Bolívar; non 
se decatan da súa estraña 
altura, dos seus pequenos 
brazos nin da súa longa cola!

Piel de asno. 

Cécile Roumiguière. Ed. 
Edelvives

Unha nova versión do conto 
clásico, baseado nas versións 
e adaptacións dos textos de 
Charles Perrault e os irmáns 
Grimm, e da película de 
Jacques Demy.

La fille de 
Vercingétorix.

R. Goscinny e A. Uderzo. 
Ed. Albert René

Adrenalina, a filla do famoso 
xefe galo Vercingétorix, é 
perseguida polos romanos e 
refúxiase na aldea de Astérix 
e Obélix. Esta adolescente 
diferente provocará un gran 
balbordo e moitas aventuras. 

The Archive of Magic.

The Film Wizardry of 
Fantastic Beasts: 

The Crimes of Grindelwald. 
Signe Bergstrom. Ed. 
HarperCollins. 

maio

Xuno-

Tú y yo. 

Elisenda Roca- Guridi. 
Ed. Combel

É un fermoso álbum 
ilustrado cuxo eixo central é 
a aceptación da chegada dun 
irmán e o profundo amor 
que o noso protagonista 
acaba sentindo por el. 

Barba Azul. 

Charles Perrault Luis 
Gabriel Pacheco Marcos. 
Edelvives

Unha nova versión do conto 
de fadas popularizado 
por Charles Perrault, 
acompañado polas 
refinadas e oníricas imaxes 
do prestixioso ilustrador 
mexicano Gabriel Pacheco.

Unha longa viaxe. 

Daniel H. Chambers. Ed. 
Kalandraka

Unha longa viaxe artella 
unha historia protagonizada 
polas migracións. Migracións 
de aves, por un lado, que 
procuran o sur, mais tamén 
de tantas persoas, que se 
dirixen a un norte devecido e 
obrigadas pola guerra, a quen 
ese proceso que é a perda 
das raíces cómpre engadirlle 
os riscos, precisamente, que 
encarna unha “longa viaxe” 
para chegar, dalgún xeito, a 
unha fronteira, na realidade 
un ningures construído por 
altos muros, por barreiras 
visibles e invisibles. 

Zoonetos. 

Antón Cortizas. Ed. 
Tambre.

Unha forma de brincar coa 
poesía é apertala en poucos 
versos, xustiños e medidos, 
como se nunha parede 
de papel encaixásemos 
unha xanela, con forma 
de soneto, por exemplo, 
para dende ela mirarmos o 
mundo. E así, brincando cos 
sonetos, argallamos estes 
zoonetos, para gozarmos 
e admirarmos con humor, 
tenrura, agarimo e tamén 
queixa, a vida dos animais 
que forman parte natural da 
nosa vida.

En construcción

Juan Berrio Martin-
Retortillo, Sonia Rayos 
Sarabia, et ál. Ed. Litera.

A arquitectura é o inicio dunha 
transformación. A construción 
dun novo edificio no barrio 
mantén a Clara e ao seu 
avó Urbano moi entretidos. 
Os dous son grandes 
observadores, e a través da 
evolución da obra van gozar 
de moitos descubrimentos 
xuntos. 

xullo

agosto

Cuquedo. 

Clara Cunha.
Ed. Editorial el Pirata

Libro divertido para coñecer 
ós animais e aprender que 
non hai que ter medo. O 
texto de Clara Cunha xoga 
coas repeticións, para que 
os nenos descubran que 
sucederá a continuación e 
participen da historia.

El Punto Final. 

Fran Pintadera. Ed. La 
Guarida Ediciones

O protagonista é un punto 
final que non quere rematar 
unha historia e embárcase 
nunha longa viaxe en busca 
de aventuras sen saber onde 
acabará. Nesta historia de 
procuras, o descanso, a 
conformidade e a aceptación 
sempre se fan de rogar. 

Versos e viceversos

Antonio García Teijeiro. 
Ed. Kalandraka.

Un diálogo poético a dúas 
voces (e un pincel). Versos 
do norte e versos do sur que 
van e veñen como as ondas 
do mar, que testemuña o 
seu intercambio literario e 
lingüístico.

Si no te gusta leer no 
es culpa tuya. ¿Leer 
o no leer? Ese es mi 
problema. 

Jimmy Liao. Ed. Barbara 
Fiore.

O protagonista desta historia, 
emocionante homenaxe 
aos axentes que permiten 
que sigamos desfrutando 
do pracer de ler, crea unha 
especie de club de lectura 
no que se parodian varias 
reflexións de Stephen 
King, A. Huxley, I. Calvino, 
H. Murakami, A. Lindgren, 
R. Bradbury… iconas 
cinematográficos, activistas 
sociais ...

Esa sencilla palabra. 

Cath Crowley. Ed. Destino.

Rachel e Henry son amigos 
desde sempre. Xuntos 
compartiron lecturas e 
confidencias durante horas 
na libraría da familia del, a 
marabillosa Howling Books, 
en cuxos andeis habitan as 
máis fermosas historias. 
Pero Rachel quere ser algo 
máis e non sabe como dicilo... 
Unha carta de amor a Henry, 
agochada dentro dun libro, 
provocará un xiro imprevisto 
nas súas vidas.

Setembro

outubro

La Cigarra y su 
guitarra en la charca 
musical

Mar Benegas. Ed. Tres 
Tigres Tristes 

Esta é a historia de Dona 
Cigarra, un animaliño 
perseverante e feliz, que vai 
dando concertos por aquí e 
por alá. Pero non acaba de 
entender por que non lle 
gusta a ninguén como toca 
os instrumentos. 

El Rombo Feroz.

Cecilia Moreno. Gracia 
Iglesias. Ed. Canica 
Books

Non te perdas as aventuras 
do rombo Feroz e o resto 
de figuras xeométricas 
que viven no bosque de 
liñas. Conseguirán Circulita 
Vermella, os tres trianguliños 
e os sete cadradiños que 
o rombo deixe de ser o 
personaxe máis temido do 
conto?

Croquis City. Un libro 
de arquitectura para 
dibujar.

Steve Boukett. Ed. Coco 
Books

Steve Bowkett vólvenos 
obsequiar con fermosos 
debuxos de arquitectura e, de 
novo anima aos arquitectos 
de todas as idades, a 
imaxinar e plasmar as nosas 
propias solucións urbanas 
creativas, que van do máis 
lúdico ao máis académico.»

Mi vida es un poema. 

Javier García Rodríguez. 
Ed. SM.

Neste poemario cabe todo. 
Palabras para usar cada 
día, para sandar feridas, 
para contar, mentir... Unha 
colección de recordos, 
sensacións, emocións, 
mensaxes ou soños nos que 
ata a mítica rapaza da curva 
ten unha canción. 

Terra Ciencia, aventuras 
e sorpresas  dunha 
viaxe arredor do 
mundo. 

Xurxo Mariño. Ed. Xerais.

Este é un libro de viaxes 
convertido nunha aventura de 
divulgación científica,  o  relato 
dun periplo de once meses 
arredor do planeta Terra no 
que se mesturan as anécdotas 
que van xurdindo ao longo 
das distintas etapas coas 
descricións da ciencia que hai 
detrás dos espectáculos que a 
natureza lles vai a

novembro

decembro

O can de Milu. 

Mariann Máray. Ed. 
Kalandraka

Peluso é o gran compañeiro 
de xogos e de diversión 
dunha nena encantada coa 
súa peculiar mascota. O 
XII Premio Internacional 
Compostela é unha historia 
de amor polos animais, 
amizade incondicional e 
libertade.

Dibújame una casa. 

Thibaud Herem. Ed. Coco 
Books

Libro interactivo para 
colorear destinado a nenos, 
arquitectos principiantes 
e persoas interesadas na 
arquitectura. Ven a unha 
viaxe a través do tempo e ao 
redor do mundo. Colorea, 
pensa e garabatea elementos 
arquitectónicos, desde as 
chemineas de Gaudí, ata a 
cúpula do rañaceos Chrysler, 
deseña casas colgantes nas 
árbores do bosque, ou amplía 
a construción do Museo 
Guggenheim de Bilbao, colorea 
xanelas mediterráneas, 
gárgolas, e repara o Acueduto 
Romano e o Partenón. 

La cuchara 
menguante. 

Sam Kean. Ed. Anaya.

Por que Gandhi odiaba o 
iodo? Que fixo o radio para 
estar a piques de arruinar a 
reputación de Marie Curie? 
A táboa periódica é un logro 
científico excepcional, pero 
tamén é un filón de aventura, 
cobiza, traizón e obsesión. As 
engaiolantes historias que 
contén este libro repasan os 
seus elementos en función 
do papel que desempeñaron 
na historia, as finanzas, a 
mitoloxía... e as vidas dos 
científicos tolos que os 
descubriron.

Citizen

Chévere
Ed. Kalandraka.

Inspirándose no filme “Citizen 
Kane” de Orson Welles, 
Chévere conta a historia 
de A. O., un empresario 
galego do téxtil que dende os 
anos 80 amasou unha gran 
fortuna. Teatro documental, 
performance, comedia e 
audiovisual que se pregunta 
onde empeza a realidade e 
onde remata a ficción. 

Bechopoemas. 

Leire Bilbao. Ed. 
Kalandraka

Voan, nadan, reptan e ruxen 
poeticamente. Nestes versos 
divertidos e rebuldeiros 
habitan coñecidas criaturas 
que nos sorprenderán co seu 
enxeño e orixinalidade.


